ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ


N -  Ն
ՔՍՈՒՔԱՅԻՆ ՆՅՈՒԹԵՐԻ, ՅՈՒՂԵՐԻ ԵՎ ՀԱՏՈՒԿ ՀԵՂՈՒԿՆԵՐԻ
 ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ 
Հիմք ընդունելով «Տեխնիկական կանոնակարգման մասին» Հայաստանի Հանրապետության օրենքի 18-րդ հոդվածի 1-ին, 2-րդ մասերը` Հայաստանի Հանրապետության կառավարությունը որոշում է.
1. Հաստատել քսուքային նյութերի, յուղերի և հատուկ հեղուկների անհետաձգելի ընդունման տեխնիկական կանոնակարգը՝ համաձայն հավելվածի:

2. Հայաստանի Հանրապետության էկոնոմիկայի նախարարին` սույն որոշումն ուժի մեջ մտնելուց հետո եռօրյա ժամկետում ապահովել սույն որոշման 1-ին կետով հաստատված տեխնիկական կանոնակարգի պահանջների կատարումն ապահովող և կամավոր սկզբունքով կիրառվող ազգային ստանդարտների ցանկի հրապարակումը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ՀՈՎԻԿ ԱԲՐԱՀԱՄՅԱՆ                      
Հավելված 
Հայաստանի Հանրապետության կառավարության 2015 թվականի
մայիսի -ի N -Ն որոշման 
ՏԵԽՆԻԿԱԿԱՆ ԿԱՆՈՆԱԿԱՐԳ
ՔՍՈՒՔԱՅԻՆ ՆՅՈՒԹԵՐԻ, ՅՈՒՂԵՐԻ ԵՎ ՀԱՏՈՒԿ ՀԵՂՈՒԿՆԵՐԻ 
I. ՆԵՐԱԾՈՒԹՅՈՒՆ

1. Սույն տեխնիկական կանոնակարգի նպատակն է սահմանել կատարման և կիրառման համար պարտադիր պահանջներ՝ Հայաստանի Հանրապետության տարածք ներմուծվող, Հայաստանի Հանրապետությունում արտադրվող, շրջանառվող և/կամ շուկայահանված քսուքային նյութերի, յուղերի և հատուկ հեղուկների, ինչպես նաև դրանց կենսափուլերում բանեցված արտադրանքի վերամշակման (օգտահանման) արդյունքում ստացված արտադրանքի նկատմամբ։

II. ԿԻՐԱՌՄԱՆ ՈԼՈՐՏԸ
2. Սույն տեխնիկական կանոնակարգով սահմանվում են պահանջներ քսուքային նյութերի, յուղերի և հատուկ հեղուկների (այսուհետ՝ արտադրանք), բանեցված քսուքային նյութերի, յուղերի և հատուկ հեղուկների, ինչպես նաև բանեցված արտադրանքի վերամշակման արդյունքում ստացված արտադրանքի նկատմամբ՝ մարդու կյանքի և առողջության, գույքի, շրջակա միջավայրի, կենդանական և բուսական աշխարհի կյանքի և/կամ առողջության պահպանության, սպառողներին թյուրիմացության մեջ գցող գործողությունների կանխարգելման, ինչպես նաև ռեսուրսների խնայողության նպատակներով։
3. Սույն տեխնիկական կանոնակարգը տարածվում է հետևյալ արտադրանքի վրա՝
1) քսուքային նյութերի, օրգանական ծագման քսուքային յուղերի վրա, այդ թվում՝

ա. շարժիչային, կոմպրեսորային և տուրբինային յուղեր՝ 
2710 19 8200
բ. փոխհաղորդակի և ռեդուկտորային յուղեր՝ 2710 19 8800
գ. հիդրավլիկ յուղեր՝ 
2710 19 840,

դ. հակաքայքայիչ յուղեր և քսայուղեր՝ 2710 19 920,

ե. էլեկտրամեկուսիչ յուղեր՝ 2710 19 940,

զ. վազելինային և բաց գույնի յուղեր՝  2710 19 860,

է. այլ յուղեր և քսայուղեր՝ 2710 19 980,

ը. բանեցված արտադրանքը՝ 
2710 99 000։,

4. Արտադրանքի արտադրության, շրջանառման, օգտագործման (շահագործման) և վերամշակման (օգտահանման) ժամանակ հիմնական վտանգավոր գործոններն (ռիսկերն) են՝

1) արտադրանքի հրդեհապայթյունավտանգավորությունը.
2) սահմանված նորմերը գերազանցող քանակությամբ ջրի և մեխանիկական խառնուրդների պարունակությունը.
3) շրջակա միջավայր բանեցված արտադրանքի արտանետվելու դեպքում նրա էկոլոգիական ազդեցությունը.
4) մարդու օրգանիզմի վրա վնասակար ազդեցությունը։

5. Սույն տեխնիկական կանոնակարգը չի տարածվում հետևյալ արտադրանքի վրա՝
1) Հայաստանի Հանրապետության տարածքից արտահանվող.
2) հովացնող հեղուկներ (այդ թվում՝ քսուքային հովացնող հեղուկներ),

3) արգելակի հեղուկներ,

4) ավիացիոն մխոցային շարժիչների յուղեր,

5) բուսական և կենդանական ծագման յուղերի.
6) քարածխային խեժերի (այդ թվում՝ կրեոզոտային) բարձրաջերմաստճանային թորման արդյունքում ստացված արտադրանքի.
7) սույն կանոնակարգի 3-րդ կետում բերված սահմանումների «յուղ», «քսուքային նյութ», «հատուկ հեղուկ» հասկացություններին չվերաբերող.
8) օծանելիքակոսմետիկական արտադրանքի, բժշկական նշանակության և դեղագործական միջոցների պատրաստման համար օգտագործվող յուղերի։

III. ՀԱՍԿԱՑՈՒԹՅՈՒՆՆԵՐԻ ՍԱՀՄԱՆՈՒՄՆԵՐԸ

6. Սույն տեխնիկական կանոնակարգում կիրառվող հասկացությունները.

1) արտադրանքի անվտանգություն՝ մարդու կյանքին, առողջությանը, շրջակա միջավայրին, այդ թվում՝ բուսական և կենդանական աշխարհին վնաս պատճառելու հետ կապված  անթույլատրելի ռիսկի  բացակայություն՝ հաշվի առնելով վտանգավոր գործոնի իրականացման հավանականությունը և դրա հետևանքների ծանրության աստիճանը,
2) արտադրանքի խմբաքանակ՝ նույն նշանակության, միևնույն արտադրողի (արտադրողի լիազոր ներկայացուցչի, ներմուծողի, դիստրիբյուտորի) կողմից արտադրության նույն սկզբունքով արտադրված (պատրաստված), նույն բաղադրությամբ և անվտանգությունը բնութագրող նույն սահմանված պահանջներին համապատասխանող արտադրանքի որոշակի քանակ, որն ուղեկցվում է ապրանքաուղեկից մեկ փաստաթղթով.
3) արտադրանքի մակնիշ՝ արտադրանքի բառային և (կամ) տառային, թվանշանային նշագիր,
4) արդյունաբերական յուղեր՝ քսուքային յուղեր, որոնք օգտագործվում են արդյունաբերական սարքավորումների մեքենաներում և մեխանիզմներում,
5) արտադրանքի նույնականացում՝ գործընթաց, որի միջոցով որոշվում է արտադրանքի պատկանելիությունը սույն տեխնիկական կանոնակարգին (կանոնակարգերին), և սահմանվում է այդ արտադրանքի համապատասխանությունը այդ արտադրանքի տեխնիկական փաստաթղթերին.
6) արտադրանքի շրջանառության դուրսբերում (այդ թվում` իրացում)`  ձեռնարատիրական գործունեության ընթացքում արտադրանքի տարածման նպատակով առաքում կամ ներմուծում (այդ թվում` արտադրանքը պահեստից բաց թողնելը կամ առանց պահեստավորման առաքելը) Հայաստանի Հանրապետության տարածքում.

7) արտադրանքի (բանեցված արտադրանքի) որակի անձնագիր՝ արտադրանքի (բանեցված արտադրանքի) որակի ցուցիչների թվարկված նշանակությունների համապատասխանությունը հաստատող՝ լաբորատոր փորձարկումների արդյունքում ստացված, նորմատիվ փաստաթղթերի պահանջներին համապատասխանող, պատրաստողների կողմից տրված փաստաթուղթ,
8) արտադրող՝ ցանկացած ֆիզիկական կամ իրավաբանական անձ, այդ թվում՝ օտարերկրյա, որը նախագծում և (կամ) արտադրում է որևէ արտադրանք կամ ունի նախագծված և (կամ) արտադրված արտադրանք` սեփական անվանմամբ կամ իր ապրանքային նշանի անվանմամբ շուկայահանման նպատակով և պատասխանատու է սույն տեխնիկական կանոնակարգի պահանջներին արտադրանքի համապատասխանության համար.
9) բանեցված արտադրանք՝ շահագործական հատկությունները կորցրած բանեցված  քսուքային նյութեր, բանեցված յուղեր և բանեցված հատուկ հեղուկներ, որոնք դասակարգվում են որպես թափոններ և ենթակա են վերամշակման (օգտահանման) քսուքային նյութերի, յուղերի և հատուկ հեղուկների ստացման համար,
10)  բանեցված արտադրանքների հավաքում՝ բանեցված արտադրանքների ձեռք բերման հետ կապված գործունեություն՝ հետագա վերամշակման (օգտահանման) նպատակով,
11) բանեցված արտադրանքների հավաքման կետ՝ ճարտարագիտատեխնիկական համալիր՝ նախատեսված բանեցված արտադրանքի ընդունման, պահպանման, հաշվառման, նախապատրաստման և բեռնաթափման համար,
12) բանեցված արտադրանքի նույնականացում՝ բանեցված արտադրանքի պատկանելիություն այս կամ այն  տեսակի  թափոններին և դրա վտանգավորության, ռեսուրսային, տեխնոլոգիական և այլ բնութագրերի վերաբերյալ տվյալների սահմանում,
13) բանեցված արտադրանքի շրջանառություն՝  բանեցված արտադրանքի հավաքման և վերամշակման (օգտահանման) փուլեր,
14) բանեցված արտադրանքի վերամշակում (օգտահանում)՝ բանեցված արտադրանքի կենսափուլի ավարտվող գործընթաց, որի նպատակն է ստանալ նոր արտադրանքներ,
15) էլեկտրամեկուսիչ յուղեր՝ յուղեր, որոնք օգտագործվում են էլեկտրական ապարատների՝ տրանսֆորմատորների, կոնդենսատորների և մալուխների մեկուսացման և հովացման համար,
16)  կենսափուլ՝ արտադրանքի վիճակի փուլ (ստադիա)՝ շուկայահանման, շրջանառության, օգտագործման (շահագործման) և վերամշակման (օգտահանման) դեպքում,
17)  կոմպրեսորային յուղեր՝ քսուքային յուղեր, որոնք օգտագործվում են մխոցային և պտտական ճնշակների յուղման համար,
18)  հատուկ հեղուկ՝ նավթային կամ սինթետիկ ծագում ունեցող հեղուկ՝ նախատեսված որպես աշխատանքային նյութ օգտագործելու համար,
19)  հակաքայքայիչ յուղեր՝ յուղեր, որոնք  օգտագործվում են սև և գունավոր մետաղների՝ քայքայումից ժամանակավոր պաշտպանության համար,
20) հիմնական յուղեր՝ յուղեր, որոնք օգտագործվում են որպես հումք՝ ապրանքային  քսուքային յուղերի ստացման համար,
21) յուղ՝ որպես քսուքային նյութ և (կամ) հատուկ հեղուկ օգտագործվող նավթային կամ սինթետիկ (կիսասինթետիկ) ծագման հեղուկ,
22)  ներմուծող՝ ցանկացած ֆիզիկական կամ իրավաբանական անձ (ներառյալ օտարերկրյա), որը գրանցվել է Հայաստանի Հանրապետությունում և իրականացնում է արտադրանքի, բանեցված արտադրանքի (բացառությամբ ֆիզիկական անձանց կողմից անձնական սպառման նպատակով ներկրված արտադրանքի) ներսբերումը Հայաստանի Հանրապետության տարածք` շուկայահանման նպատակով և պատասխանատվություն է կրում սույն տեխնիկական կանոնակարգի պահանջներին դրա համապատասխանության համար,. 
23)  շուկայահանում՝ գործողություն, որն ուղղված է շուկայում նոր արտադրանքի առկայության ապահովմանը, նաև պահպանմանը` տարածման, արտադրանքի վճարովի կամ անհատույց փոխանցման նպատակով.
24)  շարժիչային յուղեր՝ քսուքային յուղեր, որոնք օգտագործվում են ներքին այրման մխոցային  շարժիչների համար,
25)  տուրբինային յուղեր՝  քսուքային յուղեր, որոնք օգտագործվում են տուրբաագրեգատների՝ շոգու գազային տուրբինների, տուրբակոմպրեսորային մեքենաների, հիդրոտուրբինների, նավային շոգետուրբինային կայանքների  յուղման համար.
26) փոխհաղորդակի յուղեր՝ յուղեր, որոնք օգտագործվում են զանազան մեքենաների և մեխանիզմների յուղման համար,
27) քիմիական արտադրանքի անվտանգության անձնագիր՝ հաստատված փաստաթղթի ձև, որտեղ ներառված են տեղեկություններ քիմիական արտադրանքների վտանգավոր հատկությունների, նմանատիպ արտադրանք պատրաստողների (մատակարարների, ներմուծողների), անվտանգության նախազգուշացումների, պահանջների և վերջիններիս անվտանգ օգտագործման վերաբերյալ, 
28) քսուքային նյութեր՝ նավթային կամ սինթետիկ ծագում ունեցող նյութեր, որոնք մեղմացնում են աշխատանքային մակերևույթի մասերի շփման գործընթացը, որի արդյունքում նվազում է շփման ուժը և մակերևույթի մաշվածությունը, 
IV. ԱՐՏԱԴՐԱՆՔԻ ՆԵՐՄՈՒԾՄԱՆ ԵՎ ՇՈՒԿԱՅԱՀԱՆՄԱՆ ԿԱՆՈՆՆԵՐԸ

7. Հայաստանի Հանրապետության տարածք ներմուծվող, արտադրվող և շուկայահանվող քսուքային նյութերը, յուղերը և հատուկ հեղուկները պետք է համապատասխանեն սույն տեխնիկական կանոնակարգի պահանջներին, ինչպես նաև այլ տեխնիկական կանոնակարգերի պահանջներին, որոնց գործողությունը տարածվում է այդ արտադրանքների վրա:
8. Թույլատրվում է արտադրանքի ներմուծում, շուկայահանում և շրջանառություն, եթե հավաստված է դրա համապատասխանությունը սույն տեխնիկական կանոնակարգի պահանջներին: 
9.  Սույն տեխնիկական կանոնակարգի կիրառման նպատակով քսուքային նյութերի, յուղերի և հատուկ հեղուկների նույնականացումը կատարվում է փաստաթղթերին համաձայն, որոնք  և կարող են հանդիսանալ տեխնիկական փաստաթղթերը, և(կամ) որակի անձնագրերը, և(կամ) փորձարկումների արձանագրությունները, և (կամ) մատակարարման պայմանագրերը, և (կամ) մասնագրերը, և (կամ) պիտակները, և (կամ) համառոտ բնութագրերը և արտադրանքը բնութագրող այլ փաստաթղթերը:
10. Քսուքային նյութերը, յուղերը և հատուկ հեղուկները բնութագրող հատկանիշ է հանդիսանում արտադրանքի օգտագործումը` որպես քսուքային նյութ կամ հատուկ հեղուկ:
11. Բանեցված արտադրանքի նույնականացումը կատարում են` ըստ հետևյալ հատկանիշների.

1) նախատեսված է բացառապես վերամշակման (օգտահանման) համար` ապրանքային նավթամթերքի ստացման նպատակով.

2) ստացված է արտադրանքն ուղղակի նշանակությամբ օգտագործման արդյունքում.
3) օգտագործվում է որպես ելանյութ` ապրանքային նավթամթերքի ստացման համար:

12. Շրջանառության մեջ դրվող և (կամ) շրջանառության մեջ գտնվող քսուքային նյութերի, յուղերի և հատուկ հեղուկների յուրաքանչյուր խմբաքանակ պետք է ուղեկցվի արտադրանքի որակի անձնագրով, որը պետք է պարունակի`

1) արտադրանքի անվանումը, մակնիշի նշագիրը և կիրառելիության նշանակումը.
2) արտադրողի (նրա կողմից լիազորված անձի) կամ ներմուծողի, կամ վաճառողի անվանումը, նրա ապրանքային նշանը (առկայության դեպքում), գտնվելու վայրը (նշելով երկիրը), տեղեկատվություն նրա հետ կապվելու վերաբերյալ.
3) արտադրանքի անվտանգության ցուցանիշների նորմատիվ արժեքները` սույն տեխնիկական կանոնակարգի Աղյուսակ N 1-ին համապատասխան և փորձարկումների փաստացի արդյունքները.

4) փաստաթղթի (առկայության դեպքում) նշագիրը` ըստ որի արտադրանքն արտադրվում է.
5) արտադրանքի ցուցանիշների նորմատիվ արժեքները` սահմանված այն նորմատիվ փաստաթղթով, որին համապատասխան արտադրանքն արտադրվել է, և փորձարկումների փաստացի արդյունքները.
6) պահպանման ժամկետները և պայմանները.
7) արտադրման թվականը (ամիսը, տարեթիվը).
8) խմբաքանակի  համարը.
9) անձնագրի համարը.
10) անձնագիրը ձևակերպողի ստորագրությունը:

13. Արտադրանքը պետք է ունենա քիմիական արտադրանքի անվտանգության անձնագիր (այսուհետ` անվտանգության անձնագիր):
14. Որակի անձնագիրը և անվտանգության անձնագիրը լրացվում է պետական/պաշտոնական լեզվով` հայերեն:  
15. Բանեցված արտադրանքի շրջանառությանը ներկայացվող պահանջները:
1) Բանեցված արտադրանքը ենթակա է հանձնման բանեցված  արտադրանքի հավաքման կետերում` հետագա վերամշակման (օգտահանման) նախապատրաստելու համար:
2) Բանեցված արտադրանքի պահպանումն իրականացվում է ըստ մակնիշների կամ խմբերի` սույն տեխնիկական կանոնակարգի Աղյուսակ N 1-ին համապատասխան:
3) Բանեցված արտադրանքի հավաքման կետերից վերամշակման (օգտահանման)  մատակարարվող  կամ արտադրող կազմակերպության կողմից  ինքնուրույն վերամշակման (օգտահանման) նախապատրաստված բանեցված  արտադրանքը պետք է ուղեկցվի որակի անձնագրով և համապատասխանի սույն տեխնիկական կանոնակարգի Աղյուսակ N 3-ում շարադրված պահանջներին: Սույն տեխնիկական կանոնակարգի Աղյուսակ N 3-ում շարադրված պահանջները բանեցված արտադրանքի հավաքման կետեր հանձնած բանեցված  արտադրանքի վրա չեն տարածվում:
4) Բանեցված արտադրանքի շրջանառության ժամանակ արգելվում է.

ա. արտանետում (թափում)` ջրամբարների մեջ, հողի վրա և ընդհանուր օգտագործման կոյուղու ցանցերի մեջ.

բ. արտահանություն` հետագա թաղումով, կենցաղային և արդյունաբերական թափոնների համար նախատեսված հավաքատեղերում.
գ. խառնում նավթի (գազի կոնդենսատի), բենզինի, կերոսինի, վառելիքի (դիզելային, նավային, կաթսայավառարանային, մազութի) հետ`էներգետիկ կայանքների համար վառելիքի ստացման նպատակով, բացառությամբ բնօգտագործման և շրջակա միջավայի պահպանության ոլորտում լիազոր մարմինների կողմից թույլատրված դեպքերի.
դ. խառնում` հալոգենօրգանական միացություններ պարունակող արտադրանքների հետ.
ե. կիրառում` որպես հակահարակցիչ նյութեր և միջոցներ` շինարարական նյութերի տոգորման (пропитка) համար.

16. Բանեցված արտադրանքի հավաքման և օգտահանմար գործունեությունն իրականացվում է Հայաստանի Հանրապետության օրենսդրության համապատասխան:

V. ԱՆՎՏԱՆԳՈՒԹՅԱՆ ՊԱՀԱՆՋՆԵՐԸ

17. Բանեցված արտադրանքը (բանեցված արտադրանքի վերամշակումից (օգտահանումից) ստացված քսուքային նյութերը, յուղերը և հատուկ հեղուկները) վերամշակման (օգտահանման) արդյունքում ստացված արտադրանքը պետք է համապատասխանեն սույն տեխնիկական կանոնակարգի Աղյուսակ 1-ի պահանջներին:

18.  Փաթեթավորված (չափածրարված) արտադրանքը պետք է մակնշված լինի: Մակնշումը պետք է ներառի հետևյալ տեղեկատվությունը.

1) արտադրողի անվանումը և գտնվելու վայրը (ներառյալ երկիրը), ապրանքային նշանը (առկայության դեպքում).
2) Արտադրանքի անվանումը, մակնիշի նշագիրը և արտադրանքի կիրառման  նշանակությունը.
3) փաստաթղթի նշագիրը, որին համապատասխան իրականացվում է (առկայության դեպքում).
4) պահպանման ժամկետը և պայմանները.
5) արտադրության ամսաթիվը.
6) խմբաքանակի համարը.
7) նույնականացնող կոդը (անհրաժեշտության դեպքում):

19. Հրդեհավտանգ հատկություններ ունեցող մարդու առողջության, շրջակա միջավայրի վրա վնասակար ազդեցություն առաջացնող արտադրանքը, պետք է ունենա համապատասխան նախազգուշացնող մակնշում:
20. Մակնշումն իրականացվում Հայաստանի Հանրապետության պետական լեզվով: 
21. Մակնշում պետք է լինի հստակ և ընթեռնելի և կատարված այնպիսի եղանակով, որը կապահովի նրա պահպանումը՝ փաթեթավորված արտադրանքի և արտաքին միջավայրի ազդեցությունների նկատմամբ: 
22. Չփաթեթավորված արտադրանքի մատակարարման դեպքում դրա վերաբերյալ տվյալները նշված են լինում որակի անձնագրում:

VI. ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՈՒՄ

23. Արտադրանքի շուկայահանումն ուղեկցվում է համապատասխանության հայտարարագրով և համապատասխանության ազգային նշանի մակնշմամբ:
24. Համապատասխանության հայտարարագրի հայտատու կարող է լինել իրավաբանական կամ ֆիզիկական անձը, որը հանդիսանում է արտադրանքի արտադրողը (Հայաստանի Հանրապետությունում արտադրողի լիազոր ներկայացուցիչը), դիստրիբյուտորը:
25. Համապատասխանության գնահատման ընթացակարգից առաջ անցկացվում է արտադրանքի նույնականացման  գործընթացը:

26. Սույն տեխնիկական կանոնակարգի պահանջներին արտադրանքի համապատասխանության հայտարարագրումն իրականացվում է Հայաստանի Հանրապետության կառավարության 2014 թ հունվարի 16-ի N 56-Ն որոշմամբ հաստատված  Գ1, Զ, Զ1 Ընթացակարգերին համապատասխան: 

27. Համապատասխանության հայտարարագրման նպատակով փորձարկումները կազմակերպվում են արտադրողի (Հայաստանի Հանրապետությունում արտադրողի կողմից լիազորված անձի) կամ դիստիբյուտորի կողմից:

28. Արտադրանքի համապատասխանության գնահատման գործընթացի իրականացման ժամանակ  հայտատուն ձևավորում է  սույն տեխնիկական կանոնակարգով սահմանված անվտանգության պահանջներին տվյալ արտադրանքի համապատասխանությունը հավաստող փաստաթղթերի լրակազմը, որը ներառում է.

1) տեխնիկական պայմանները.
2) մատակարարման պայմանագիրը և ապրանքաուղեկից փաստաթղթերը.
3) արտադրողի որակի կառավարման համակարգի սերտիֆիկատը (առկայության դեպքում).
4) արտադրանքի որակի անձնագիրը.
5) արտադրանքի անվտանգության անձնագիրը.
6) սույն տեխնիկական կանոնակարգով սահմանված անվտանգության պահանջներին արտադրանքի համապատասխանությունը հավաստող փորձարկումների արձանագրությունները.
7) իրավաբանական անձի կամ անհատ ձեռնարկատիրոջ պետական գրանցման ռեեստրում  սահմանված կարգով գրանցման փաստաթղթի պատճենը,

29. Հայտարարագրման դեպքում հայտատուն ձևավորում է սույն տեխնիկական կանոնակարգի 28-րդ կետում նշված փաստաթղթերի լրակազմը, իրականացնում է արտադրական հսկողություն և ձեռնարկում է բոլոր անհրաժեշտ միջոցները, որպեսզի արտադրական  գործընթացն ապահովի սույն տեխնիկական կանոնակարգի պահանջներին արտադրանքի համապատասխանությունը, անհրաժեշտության դեպքում անցկացնում է նմուշների փորձարկումներ, ընդունում և գրանցում է համապատասխանության հայտարարագիրը:  
30. Արտադրողը կամ Հայաստանի Հանրապետությունում նրա լիազոր ներկայացուցիչը, դիստիբյուտորը,  սույն տեխնիկական կանոնակարգի պահանջներին համապատասխանելու դեպքում պետք է մակնշի Հայաստանի Հանրապետության կառավարության 2013 թվականի մարտի 14-ի N 337-Ն որոշմամբ սահմանված համապատասխանության ազգային նշանը:
31. Համապատասխանության հայտարարագիրը ենթակա է գրանցման Հայաստանի Հանրապետության օրենսդրությամբ սահմանված կարգով:
32. Համապատասխանության հայտարարագրի գործողության ժամկետի ընտրությունը պետք է կատարվի ըստ իրակա​նացված համապատասխանության հավաստման ընթացակարգի`
1) Գ 1 ընթացակարգի դեպքում` համապատասխանության հայտարարագրի գործողու​թյան ժամկետը 12 ամիս է.

2) Զ, Զ 1 ընթացակարգերի դեպքում` համապատասխանության հայտարարագրի գործողու​թյան ժամկետը 36 ամիս է:
33.  Արտադրանքի փաստաթղթերի լրակազմը` ներառյալ համապատասխանության հայտարարագիրը, պետք է պահվի. 

1) սերիական արտադրության արտադրանքի համար` արտադրողի, Հայաստանի Հանրապետությունում արտադրողի կողմից լիազորված անձի մոտ` արտադրանքն արտադրությունից հանելուց (դադարեցնելուց) հետո ոչ պակաս տասը տարվա ընթացքում. 

2) արտադրանքի խմբաքանակի համար` արտադրողի, Հայաստանի Հանրապետությունում արտադրողի կողմից լիազորված անձի, դիստիբյուտորի, մոտ` արտադրանքի համապատասխանության հայտարարագրի գրանցման թվականից սկսած` ոչ պակաս տասը տարվա ընթացքում:

VIII. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՈՒԿԱՅՈՒՄ ԱՊՐԱՆՔՆԵՐԻ ՄԱԿՆՇՈՒՄԸ ՀԱՄԱՊԱՏԱՍԽԱՆՈՒԹՅԱՆ ԱԶԳԱՅԻՆ ՆՇԱՆՈՎ 

34.  Հայաստանի Հանրապետության օրենսդրության և սույն տեխնիկական կանոնակարգի համաձայն՝ սույն տեխնիկական կանոնակարգի օբյեկտ հանդիսացող քսուքային նյութերը, յուղերը և հատուկ հեղուկները Հայաստանի Հանրապետության շուկայում ուղեկցվում են համապատասխանության ազգային նշանի մակնշմամբ:
35. Հայաստանի Հանրապետության տարածքում քսուքային նյութերի, յուղերի և հատուկ հեղուկների համապատասխանության ազգային նշանով մակնշումն իրականացվում է շուկայահանումից առաջ:
36. Հայաստանի Հանրապետության տարածքում քսուքային նյութերի, յուղերի և հատուկ հեղուկների համապատասխանության ազգային նշանով մակնշումն իրականացնում են փաթեթվածքի յուրաքանչյուր միավորի վրա, ինչպես նաև որակի անձնագրում: 

IX. ՎԵՐԱՊԱՀՈՒՄՆԵՐ
37. Սույն տեխնիկական կանոնակարգի պահանջները չկատարելու պատասխանատվությունը, այդ թվում սույն տեխնիկական կանոնակարգի պահանջներին արտադրանքի համապատասխանության գնահատման ընթացակարգերի  խախտումը սահմանվում է Հայաստանի Հանրապետության օրենքներով: 
38. Սույն տեխնիկական կանոնակարգի պահանջներին չհամապատասխանող արտադրանքի կամ դրա պարտադիր պահանջների նկատմամբ սահմանված համապատասխանության գնահատման ենթակա կամ առանց համապատասխանության գնահատումը հավաստող փաստաթղթի շրջանառության մեջ գտնվող և (կամ) Հայաստանի Հանրապետության շուկայում առանց համապատասխանության ազգային նշանով մակնշման արտադրանքի դեպքում իրավասու պետական մարմինն արտադրանքը շրջանառությունից հանելու համար ձեռնարկում է համապատասխան միջոցներ` համաձայն Հայաստանի Հանրապետության օրենքների:
39. Սույն տեխնիկական կանոնակարգի պահանջների նկատմամբ պետական ​​վերահսկողությունն (վերահսկողություն) իրականացվում է Հայաստանի Հանրապետության օրենքով սահմանված կարգով:

Աղյուսակ N 1

ԱՐՏԱԴՐԱՆՔԻ ԲՆՈՒԹԱԳՐԵՐԻ ՎԵՐԱԲԵՐՅԱԼ ՊԱՀԱՆՋՆԵՐԸ

	Ցուցանիշի անվանումը
	Պլաստիկ քսուքներ
	Յուղեր
	Հատուկ հեղուկներ

	Ինքնաբոցավառման ջերմաստիճանը հայտարարագրման դեպում, ˚C
	Չի որոշվում
	165-ից ոչ պակաս
	Չի որոշվում

	Բաց հալքանոթում բռնկման ջերմաստիճանը, ˚C
	Չի որոշվում
	135-ից ոչ պակաս
	Չի որոշվում

	Ընտրողական լուծիչների պարունակությունը, առանց հավելանյութերի յուղերի համար, %
	Չի որոշվում
	0,3-ից ոչ պակաս
	Չի որոշվում

	101,3 կՊա (760 մմ սնդիկի սյան) ճնշման տակ եռման ջերմաստիճանը, ˚C, ոչ պակաս.

-հովացնող հեղուկների համար

- արգելակման հեղուկների համար


	Չի որոշվում

Չի որոշվում


	Չի որոշվում

Չի որոշվում


	Չի որոշվում

115

	Բյուրեղացման սկզբնական ջերմաստիճանը, ˚C, ոչ ավելի.

-ցածր ջերմաստիճանում սառչող հովացնող հեղուկների համար
	Չի որոշվում


	Չի որոշվում


	Մինուս 35

	Ջրի պարունակությունը, առանց հավելանյութերի յուղերի համար, %-ային զանգված
	«Հետքեր»
	Չի որոշվում



	Մեխանիկական խառնուրկների պարունակությունը, %-ային զանգված
	0,03-ից ոչ ավելի

	Պոլիքլորդիֆենիլների պարունակությունը, տրանսֆորմատորային և կաբելային յուղերի համար, մգ/կգ
	Չի որոշվում


	50-ից ոչ ավելի


	Չի որոշվում



	Ջրածնային ցուցիչ (pH)
	Չի որոշվում


	Չի որոշվում


	6-ից մինչև 10

	


Աղյուսակ N 2

ԲԱՆԵՑՎԱԾ ԱՐՏԱԴՐԱՆՔԻ ԲԱՇԽՈՒՄԸ  ԽՄԲԵՐԻ
(ԲԱՆԵՑՎԱԾ ՔՍՈՒՔԱՅԻՆ ՆՅՈՒԹԵՐ, ՅՈՒՂԵՐ) 
	Խումբ
	Բաղադրություն

	ՇԲՅ
	Շարժիչային բանեցված յուղեր.

համապիտանի, կարբյուրատորային, դիզելային, ավիացիոն մխոցային շարժիչների համար

	ԱԲՅ
	Արդյունաբերական բանեցված յուղեր.

փոխհաղորդակի յուղեր,

արդյունաբերական յուղեր,

գազատուրբինային և տուրբինային յուղեր,

տրանսֆորմատորային յուղեր,

կոմպրեսորային յուղեր,

հիդրավլիկական յուղեր,

հակաքայքայիչ յուղեր,

էլեկտրամեկուսիչ յուղեր:

	ՆԲԽ
	Նավթամթերքի բանեցված խառնուրդներ,

նավթային լվացող հեղուկներ,

յուղեր, նյութերի ջերմային մշակման ժամանակ կիրառվող,

յուղեր փոխհաղորդակի, առանցքային, վազքային, գլանային,

յուղեր նավթային էմուլսիաներից ստացված,

նավթամթերքի խառնուրդներ, հավաքագրված պահման և տեղափոխման միջոցների մաքրման ժամանակ, արդյունահանվող կոյուղու մաքրման կայաններից և նավթ պարունակող ջրերից

Հատուկ հեղուկներ.

Հովացնող հեղուկներ (ներառյալ քսուքային հովացնող նյութեր),

Արգելակման հեղուկներ


Աղյուսակ N 3

ԲԱՆԵՑՎԱԾ ԱՐՏԱԴՐԱՆՔԻ (ՔՍՈՒՔԱՅԻՆ ՆՅՈՒԹԵՐ, ՅՈՒՂԵՐ) ՀԱՎԱՔԱԳՐՄԱՆ, ՊԱՀՄԱՆ (ԿՈՒՏԱԿՄԱՆ) և ՎԵՐԱՄՇԱԿՄԱՆ ՀԱՄԱՐ ՀԱՆՁՆՄԱՆ-ԸՆԴՈՒՆՄԱՆ (ՕԳՏԱՀԱՆՈՒՄ) ՈՐԱԿԻ ՖԻԶԻԿԱՔԻՄԻԱԿԱՆ ՑՈՒՑԱՆԻՇՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ

	Ցուցանիշների անվանումը
	Խմբի նորմը

	
	ՇԲՅ
	ԱԲՅ
	ՆԲԽ

	1. Կինեմատիկական մածուցիկությունը     50 °C-ում, մմ2/վ (սՍտ)
	35-ից ավելի
	5-ից 35

առանց հավելանյութերի յուղերի համար
	-

	2. Բաց հալքանոթում որոշվող բռնկման ջերմաստիճանը, °C, ոչ ցածր
	100
	120
	-

	3. Մեխանիկական խառնուկների զանգվածային մասը, %, ոչ ավելի
	1
	1
	1

	4. Ջրի զանգվածային մասը, %, ոչ ավելի
	2
	2
	2

	5. Աղտոտիչների պարունակությունը
	Բացակայում է

	առանց հավելանյութերի յուղեր
	Ցուցանիշը կարող է ավելի մեծ լինել առանձին մակնիշների համար                

	


ՀԻՄՆԱՎՈՐՈՒՄ

« ՔՍՈՒՔԱՅԻՆ ՆՅՈՒԹԵՐԻ, ՅՈՒՂԵՐԻ ԵՎ ՀԱՏՈՒԿ ՀԵՂՈՒԿՆԵՐԻ ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը
«Քսուքային նյութերի, յուղերի և հատուկ հեղուկների տեխնիկական կանոնակարգը հաստատելու մասին» Հայաստանի Հանրապետության կառավարության որոշման ընդունումը պայմանավորված է պաշտպանության, առողջապահության, ազգային անվտանգության, բնական և էներգետիկ պաշարների պահպանության բնագավառներում առաջացած խոչընդոտների վերացմամբ: 
2. Ընթացիկ իրավիճակը և խնդիրները
Ներկայումս ՀՀ տարածքում գործող օրենսդրության համաձայն ՀՀ տարածք են ներմուծվում ցածր որակավորմամբ քսուքային նյութեր, յուղեր և հատուկ հեղուկներ, որոնց օգտագործումը խնդիրներ է առաջացրել ՀՀ տնտեսության վարման մեջ` առաջացնելով ազգային անվտանգության, բնական և էներգետիկ պաշարների պահպանության բնագավառներում խոչընդոտներ:
3. Կարգավորման նպատակը և բնույթը
Կարգավորել ոլորտում տեղ գտած բացթողումները:
4. Նախագծի մշակման գործընթացում ներգրավված ինստիտուտները և անձինք

ՀՀ էկոնոմիկայի նախարարություն, Ստանդարտների ազգային ինստիտուտ ՓԲԸ
5. Ակնկալվող արդյունքը
ՀՀ ներմուծվող արտադրանքի որակական ցուցանիշների պահպանմամբ ազգային անվտանգության, բնական և էներգետիկ պաշարների պահպանության բնագավառներում խոչընդոտների վերացում:  
6. Այլ տեղեկություններ (եթե այդպիսիք առկա են) -  Չկան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                           ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՔՍՈՒՔԱՅԻՆ ՆՅՈՒԹԵՐԻ, ՅՈՒՂԵՐԻ ԵՎ ՀԱՏՈՒԿ ՀԵՂՈՒԿՆԵՐԻ

 ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Հայաստանի Հանրապետության կառավարության «Քսուքային նյութերի, յուղերի և հատուկ հեղուկների տեխնիկական կանոնակարգը հաստատելու մասին» որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                         ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՔՍՈՒՔԱՅԻՆ ՆՅՈՒԹԵՐԻ, ՅՈՒՂԵՐԻ ԵՎ ՀԱՏՈՒԿ ՀԵՂՈՒԿՆԵՐԻ ՏԵԽՆԻԿԱԿԱՆ ԿԱՆՈՆԱԿԱՐԳ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                            ԿԱՐԵՆ ՃՇՄԱՐԻՏՅԱՆ
ԱՄՓՈՓԱԹԵՐԹ
«ՔՍՈՒՔԱՅԻՆ ՆՅՈՒԹԵՐԻ, ՅՈՒՂԵՐԻ ԵՎ ՀԱՏՈՒԿ ՀԵՂՈՒԿՆԵՐԻ ՏԵԽՆԻԿԱԿԱՆ ԿԱՆՈՆԱԿԱՐԳ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ֆինանսների նախարար
	Առաջարկություններ և դիտողություններ չկան:
	
	

	2.
	ՀՀ արդարադատության նախարար
	1. Նախագիծը չի համապատասխանում Հայաստանի Հանրապետության  Սահմանադրությանը:  Այսպես՝ նախագծի 1-ին կետով հաստատվող հավելվածի /այսուհետ՝ հավելված/ 40-րդ կետով նախատեսվում է, որ տեխնիկական կանոնակարգի  պահանջները  չկատարելու պատասխանատվությունը սահմանվում է ՀՀ օրենսդրությամբ: Այս կապակցությամբ անհրաժեշտ է նկատի ունենալ ՀՀ Սահմանադրության 83.5-րդ հոդվածի 2-րդ կետի պահանջները,  մասնավորապես` բացառապես ՀՀ օրենքներով են սահմանվում ֆիզիկական և իրավաբանական անձանց պատասխանատվության տեսակները, չափերը, պատասխանատվության ենթարկելու կարգը, հարկադրանքի միջոցները ու դրանք կիրառելու կարգը: Ելնելով վերը նշվածից հիշյալ կետում «օրենսդրությամբ» բառն անհրաժեշտ է փոխարինել «օրենքով» բառով:
          2.  Նախագիծը  չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

 1/ նախագծում նշված չէ իրավական ակտի բնույթը: Այս կապակցությամբ անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի   38-րդ հոդվածի 3-րդ մասի պահանջները, համաձայն որոնց համապատասխան նշում չունեցող իրավական ակտերը համարվում են անհատական իրավական ակտեր և վերջիններիս նորմատիվ բնույթի դրույթներն իրավաբանական ուժ չունեն: Ելնելով վերոնշյալից նախագծում անհրաժեշտ է լրացնել «Ն» տառը՝ նկատի ունենալով, որ նախագծով նախատեսված են նորմատիվ բնույթի դրույթներ:

2/ Նախագծի 3-րդ կետի դրույթներն անհրաժեշտ է խմբագրել՝  նկատի ունենալով «Իրավական  ակտերի մասին» ՀՀ օրենքի  46-րդ հոդվածի պահանջները,  մասնավորապես՝  հիշյալ կետն անհրաժեշտ է շարադրել հետևյալ խմբագրությամբ. «Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:»

3/ Հավելվածի 20-րդ կետի 1-ին ենթակետից անհրաժեշտ է հանել «իրավաբանական հասցեն» բառերը՝ նկատի ունենալով ՀՀ քաղաքացիական օրենսգրքի պահանջները:

3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են: 
5.  Նախագծում առկա են լրամշակման, խմբագրման և հստակեցման կարիք ունեցող դրույթներ: Այսպես՝ 

1/ հավելվածի 9-րդ գլուխը վերնագրված է «Պաշտպանական վերապահումներ»: Այս կապակցությամբ անհրաժեշտ է խմբագրել և հստակեցնել հիշյալ վերնագիրը, քանի որ նշված գլխում նախատեսված են տեխնիկական կանոնակարգի պահանջների չկատարման համար նախատեսվող պատասխանատվությանն առնչվող դրույթներ, որոնք վերաբերում են օրենքի կարգավորմանը:
2/  Հավելվածում առկա մի շարք հասկացություններ ևս հստակեցման կարիք ունեն, մասնավորապես՝ «աշխատանքային համակարգերից դատարկված», «նախատեսված որպես աշխատանքային մարմին օգտագործելու համար», «շինարարական նյութերի տոգորման համար» և այլն:

3/ Հավելվածի 31-րդ կետում նշված է, որ հայտատուն ձևավորում է տեխնիկական  կանոնակարգի  36-րդ կետում նշված փաստաթղթերի լրակազմը: Այս կապակցությամբ անհրաժեշտ է հստակեցնել, թե խոսքն ինչ փաստաթղթերի մասին է, քանի որ կանոնակարգի 36-րդ կետում փաստաթղթերի մասին նշում չկա:

6. Նախագիծն  իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7.  Օրենսդրական տեխնիկայի կանոնները մասամբ պահպանված չեն: Այսպես՝ 
1/   նախագծի վերնագրում «վերաբերյալ» բառի փոխարեն անհրաժեշտ է նշել «մասին» բառը՝ համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:
2/   Նախագծի 2-րդ կետում «սույն որոշման պաշտոնական հրապարակմանը հաջորդող» բառերն անհրաժեշտ է փոխարինել «սույն որոշումն ուժի մեջ մտնելուց հետո» բառերով՝ նկատի ունենալով «Իրավական  ակտերի մասին» ՀՀ օրենքի     46-րդ հոդվածի պահանջները:

3/ Նախագծին կից ներկայացված թիվ 1 և թիվ 2 աղյուսակների կապակցությամբ անհրաժեշտ է նկատի ունենալ, որ  «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի համաձայն նորմատիվ իրավական ակտում բացատրություններ կամ ծանոթագրություններ չեն տրվում: Բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:

4/ Հավելվածի 6-րդ կետի 7-րդ ենթակետում «մասում» բառի փոխարեն անհրաժեշտ է նշել «կետում» բառը՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:

8.Նախագիծն անհրաժեշտ է համաձայնեցնել ՀՀ ֆինանսների նախարարության հետ;
9. Նախագիծն անհրաժեշտ է համապատասխանեցնել սույն եզրակացության   1-ին, 2-րդ, 5-րդ, 7-րդ և 8-րդ  կետերին:
	Բոլոր դիտողություններն ընդունվել են:
	Կատարվել են համապատասխան փոփոխություններ:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                   



ԿԱՐԵՆ ՃՇՄԱՐԻՏՅԱՆ
